Inisiatif diumum kerajaan rangsang pasaran saham

Inisiatif yang diumumkan ke-
rajaan setakat ini adalah mem-
berangsangkan dengan pelbagai
rancangan jangka panjang se-
perti Pelan Hala Tuju Peralihan
Tenaga Negara (NTER) dan Pe-
lan Induk Perindustrian Baha-
ru 2030 (NIMP 2030) yang mene-
rangkan langkah serta sasaran
yang tepat untuk meningkatkan
daya saing dan taraf hidup di
Malaysia.

Penganalisis TA Securities,
Kaladher Govindan, berkata pe-
lancaran NIMP 2030 menjadi fak-
tor utama kepada prestasi kukuh
indeks penanda aras pasaran
saham tempatan, FBM KLCI apa-
bila naik 11.49 mata untuk ditu-
tup pada paras tertinggi 1,463.43
mata Jumaat lalu.

“NIMP menyasarkan untuk
mengubah sektor perindustrian
menjelang 2030 dengan anggaran
pelaburan sebanyak RM95 bilion
dan meningkatkan median gaji

bulanan dalam sektor pembu-
atan kepada RM4,510 daripada
RM1,976.

“Langkah yang diambil un-
tuk mencapai sasaran jangka
panjang ini akan memanfaatkan
pelbagai sektor ekonomi dan me-
njadi petanda baik bagi korporat
Malaysia yang boleh merebut
pelbagai peluang yang dicipta
oleh peningkatan pelaburan dan
penggunaan,” katanya dalam
satu nota penyelidikan.

Kaladher berkata, perkem-
bangan ini adalah penting me-
mandangkan pendapatan kKorpo-
rat syarikat yang tersenarai di
Bursa Malaysia gagal menguja-
kan banyak pihak.

“Dalam musim laporan kepu-
tusan suku kedua yang berakhir
baru-baru ini, teras pendapatan
107 saham di bawah pemantauan
kami menguncup sebanyak 3.6
peratus tahun ke tahun berban-
ding kenaikan 0.5 peratus pada

suku pertama 2023, disebabkan
oleh permintaan yang lebih le-
mah, Kkos operasi yang lebih
tinggi dan harga jualan purata
yang lebih rendah.

“Komoditi dan eksport sektor
berkaitan seperti perladangan,
minyak & gas, sarung tangan
dan teknologi berprestasi ren-
dah tetapi disokong oleh prestasi
yang lebih baik daripada bank,
pengangkutan, kuasa & utiliti
dan sektor perjudian.

“Bagaimanapun, pendapatan
untuk tahun kalendar 2023 dan
2024 bagi saham ini dikurang-
kan masing-masing sebanyak 4.8
peratus dan 0.2 peratus, iaitu di-
turun taraf untuk suku keenam
berturut-turut,” katanya.

Kaladher menambah, meman-
dangkan kebangkitan dalam
ekonomi global adalah penting
untuk meningkatkan permin-
taan untuk eksport dan harga
komoditi yang lebih kukuh, per-

kembangan di Amerika Syarikat
(AS) dan China akan diperha-
tikan dengan teliti disebabkan
oleh pengaruh besar mereka ter-
hadap perdagangan global.

Katanyta, berdasarkan CME
FedWatch Tool, Rizab Perseku-
tuan AS (Fed) dijangka menge-
kalkan kadar dana persekutuan
tidak berubah pada mesyuarat
bulan ini selepas kadar infla-
si menepati jangkaan pasaran
pada Julai, yang meningkatkan
jangkaan untuk ia kekal pada
bulan-bulan akan datang seiring
dengan penyederhanaan dalam
pertumbuhan pekerjaan dan gaji
yang hadir dalam jangkaan pada
0gos.

“Pada peringkat tempatan,
jangkaan ini bersama-sama de-
ngan inflasi yang menyederha-
na seharusnya mempengaruhi
Bank Negara Malaysia (BNM)
untuk mengekalkan Kadar Da-
sar Semalaman (OPR) pada 3.0

peratus dalam mesyuarat Kha-
mis ini.

“Sementara itu, terdapat pe-
ningkatan dalam konsensus ba-
hawa China mungkin tidak men-
capai sasaran pertumbuhan
ekonominya sebanyak 5.0 pera-
tus tahun ini disebabkan masa-
lah sektor hartanah, permintaan
dalam negeri yang lemah dan ek-
sport yang lemah.

“Ekonomi China berkembang
sebanyak 5.5 peratus tahun ke ta-
hun pada separuh pertama 2023,
tetapi pertumbuhan menurun
dengan cepat pada asas suku ke
suku pada suku kedua 2023 ke-
rana ia berkembang sebanyak
0.8 peratus sahaja berbanding 2.2
peratus pada suku pertama.

“Oleh itu, semua mata akan
tertumpu pada data dagangan-
nya minggu ini selepas data In-
deks Pengurus Pembelian (PMI)
rasminya baru-baru ini yang
mengecewakan,” katanya.

